
	   1.Վարչապետի աշխատակազմի
 սոցիալական հարցերի վարչություն
	30.04.2024թ.

	
	№ 02/48.5/14973-2024

	1. «Կրթության բնագավառի տեսչական վերահսկողության մասին» օրենքի նախագիծ
 1.    Հոդված 3-ում՝
1) 1-ին մասից առաջարկում ենք հանել «կրթության բնագավառ» հասկացությունը՝ ելնելով նույն հոդվածի 2-րդ մասի տրամաբանությունից («հոդվածի 1-ին մասում չնշված և սույն օրենքում օգտագործվող մյուս հասկացությունները կիրառվում են «Կրթության մասին», «Նախադպրոցական կրթության մասին», «Հանրակրթության մասին», «Նախնական մասնագիտական (արհեստագործական) և միջին մասնագիտական կրթության մասին» և այլ օրենքներով սահմանված իմաստներով:»): Օրենքի նախագծում տվյալ հասկացության պահպանման դեպքում էլ հարկ է պարզաբանել, թե «սույն օրենքով նախատեսված» ո՞ր դեպքերում է բարձրագույն մասնագիտական կրթությունը դիտարկվում որպես կրթության բնագավառի մաս, 



2) հասկացությունների սահմանման ընդհանուր շարադասության տրամաբանությունից ելնելով՝ անհրաժեշտ է «տեսչավորում» հասկացության սահմանման մեջ «գործառույթ» բառից հետո բացառել «է» օժանդակ բայը:
	1.Ընդունվել է.
1)Նախագծով ներկայացված է այն հասկացությունների սպառիչ ցանկը, որոնք բացակայում եմ կրթության բնագավառի այլ օրենքներում։ Ինչ վերաբերվում է բարձրագույն մասնագիտական կրթությունը արդյո՞ք  դիտարկվում որպես կրթության բնագավառի մաս հարցի պարզաբանմանը, ապա հարկ է նշել, որ սույն Նախագծի 5-րդ հոդվածի 1-ին մասի 1-ին կետի ժգ պարբերությունում նշված է, որ տեսչական մարմինը վերահսկողություն է իրականացնելու բարձրագույն մասնագիտական կրթության՝ միայն լիցենզիայի պայմանների և պահանջների նկատմամբ, որի խախտման արդյունքում միջնորդագիր է ներկայացում  լիազոր մարմնի, վերջինիս կողմից տրված լիցենզիաներն ուժը կորցրած ճանաչելու կամ դրանց գործողությունը կասեցնելու  վերաբերյալ:
2) նախագծում վրիպակը ուղղվել է։




	2.««Կրթության մասին» օրենքում լրացում կատարելու մասին» օրենքի նախագիծ
Նկատի ունենալով այն հանգամանքը, որ «Կրթության բնագավառի տեսչական վերահսկողության մասին» օրենքի նախագծով նախատեսվում է տեսչական վերահսկողություն կիրառել նաև բարձրագույն մասնագիտական կրթության ոլորտում՝ առաջարկում ենք համապատասխան կարգավորում ներառել «Կրթության մասին» օրենքում լրացում կատարելու մասին» օրենքի նախագծում՝ մասնավորապես այդ մասով լրացում կատարել «Կրթության մասին»  օրենքի 37.1-րդ հոդվածի վերնագրում և 1-ին մասում:  
Միաժամանակ, քննարկման ենթակա է «Կրթության մասին»  օրենքի 37.1-րդ հոդվածի 2-րդ մասում կատարվող լրացման հիմնավորվածությունը՝ հաշվի առնելով «Կրթության բնագավառի տեսչական վերահսկողության մասին» օրենքի նախագծում կրթական ծրագրերի համապատասխան պահանջներ նախատեսող կարգավորումների առկայությունը (կարելի է հղում կատարել այդ օրենքին): 
Հարկ է նաև նշել, որ  «Կրթության մասին»  օրենքի 37.1-րդ հոդվածի 2-րդ մասում լրացվող բառերից հետո ստորակետն ավելորդ է:
	2.Ընդունվել է.
 Կրթության մասին» օրենքում լրացում կատարելու մասին» օրենքի նախագծում լրացվել է առաջարկությունը: 
Հայտնում են, որ «Կրթության մասին»  օրենքի 37.1-րդ հոդվածը կարգավորում է կրթության բնագավառում վերահսկողությունը, ուստի կատարվող լրացման նպատակը դրանում վերահսկողության հիմնական ձևերը  նախատեսելն է:
Միաժամանակ նախագծում վրիպակը ուղղվել է (ստորակետն հանվել է) 


	2. Վարչապետի աշխատակազմի իրավաբանական վարչություն
	17.05.2024թ.

	
	№ 02/48.5/14973-2024

	1. «Կրթության բնագավառի տեսչական վերահսկողության մասին» օրենքի նախագծի (այսուհետ՝ Նախագիծ) 3-րդ հոդվածի 1-ին մասի 7-րդ կետի համաձայն՝ վերահսկվող սուբյեկտ են, ի թիվս այլնի, տեղական ինքնակառավարման մարմինները, ինչպես նաև տեղական ինքնակառավարման մարմինների ենթակայությամբ գործող, կրթության հարցերով զբաղվող ստորաբաժանումները: Սակայն, որոշակիացված չէ, թե տեղական ինքնակառավարման մարմիններում ինչ ծավալի և բնույթի վերահսկողության իրականացման մասին է խոսքը, որի պարագայում հնարավոր չէ գնահատել առաջարկվող կարգավորման իրավաչափությունը:

	1. Ընդունվել է.
Նախագծի 5-րդ հոդվածի 1-ին մասի 1-ին կետի «ժբ» պարբերություունում նշված էր, որ տեսչական մարմինը վերահսկողություն է իրականացնելու պետական, տարածքային կառավարման կամ տեղական ինքնակառավարման մարմինների հիմնադրած կամ դրանց ենթակայությամբ գործող՝ կրթության հարցերով զբաղվող ստորաբաժանման կամ կազմակերպության կանոնադրությամբ սահմանված պարտականությունների կատարման նկատմամբ: Իսկ 8-րդ հոդվածով սահմանված է որ Տարածքային կառավարման և տեղական ինքնակառավարման մարմիններում ստուգումներն իրականացվում են ՀՀ վարչապետի հանձնարարությամբ կամ համաձայնությամբ, ինչպես նաև Լիազոր մարմնի առաջարկությունների հիման վրա՝ 
1) լիազոր մարմնի, տարածքային կառավարման մարմնի կամ տեղական ինքնակառավարման մարմնի՝ ուսումնական հաստատություններին տված հանձնարարականների, շրջաբերականների, ցուցումների օրինականությունը պարզելու նպատակով.
2) տարածքային կառավարման, տեղական ինքնակառավարման մարմինների կրթության հարցերով զբաղվող ստորաբաժանումների գործունեության՝ կրթության բնագավառի օրենսդրության պահանջներին համապատասխանությունը պարզելու նպատակով:

	2. Նախագծի 5-րդ հոդվածի 1-ին մասի համաձայն՝ տեսչական մարմինն իր նպատակների և խնդիրների իրականացման համար Հայաստանի Հանրապետության օրենքներով սահմանված կարգով իրականացնում է հետևյալ լիազորությունները՝ (…) 7)  վերահսկողության արդյունքների հիման վրա հաշվետվությունների, միջնորդագրերի, հանձնարարականների, ակտերի, եզրակացությունների, տեղեկանքների, արձանագրությունների, զեկուցագրերի, զեկույցների, վերլուծությունների, ամփոփագրերի և այլ փաստաթղթերի կազմումը: Մինչդեռ, որոշակիացման կարիք ունի, թե նշված փաստաթղթերից յուրաքանչյուրը որ դեպքերում է կազմվելու:
	2. Ընդունվել է.
Նախագծով, այդ թվում նաև  այլ օրենքներով կարգավորված են տեսչական մարմինների գործունեության արդյունքում կազմված միջնորդագրերի, հանձնարարականների, ակտերի, եզրակացությունների, տեղեկանքների, արձանագրությունների, վերլուծությունների կազմման լիազորությունները։ Օրինակ․
«Տեսչական մարմինների մասին» օրենքի 6-րդ հոդվածի 1-ին մասին 6-րդ կետի համաձայն՝ տեսչական մարմինն իրականացնում է հետևյալ լիազորությունը՝  ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ:
 «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի համաձայն՝ ստուգումն սկսելուց առաջ համապատասխան պետական մարմնի ղեկավարը (փոխարինող պաշտոնատար անձը) ստուգում իրականացնելու մասին հրապարակում է հրաման կամ հանձնարարագիր, իսկ 6-րդ հոդվածի 1-ին մասի համաձայն՝ ստուգման արդյունքների հիման վրա տեսչական մարմինը` խախտումներ չհայտնաբերելու դեպքում կազմում է տեղեկանք, իսկ խախտումներ հայտնաբերելու դեպքում` ակտի նախագիծ:
Նախագծի 9-րդ հոդվածի 14-րդ մասով ըստ, որ տեսչական մարմնի ծառայողները՝ տեսչավորման ավարտից հետո 5 աշխատանքային օրվա ընթացքում կազմում է եզրակացություն:


	3. Նախագծի 6-րդ հոդվածի 1-ին և 2-րդ մասերի համաձայն՝ կրթության բնագավառում վերահսկողությունն իրականացվում է ստուգման, տեսչավորման, դիտարկման և օրենքով սահմանված այլ ձևերի միջոցով: Սույն հոդվածի 1-ին մասով սահմանված վերահսկողության ձևերի հետ կապված վարույթի նկատմամբ կիրառվում են «Վարչարարության հիմունքների և վարչական վարույթի մասին» օրենքի դրույթները: Իսկ Նախագծի 7-րդ հոդվածի 1-ին մասով էլ սահմանվում է, որ ստուգումներն իրականացվում են «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված կարգով՝ սույն օրենքով նախատեսված առանձնահատկությունների հաշվառմամբ: Այսպիսով, հաշվի առնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները, կարծում ենք, որ նշված հոդվածների միջև առկա ներքին հակասությունն ունի շտկման կարիք:
	3. Ընդունվել է.
Նախագծի 6-րդ հոդվածով սահմանված է, որ վերահսկողությունը իրականացվում է ստուգման, տեսչավորման, դիտարկման և օրենքով սահմանված այլ ձևերի միջոցով: Ստուգումը՝ տեսչական մարմնի վերահսկողության գործիքակազմերից մեկն է, իսկ ստուգման վարույթը, որպես վարչական վարույթի առանձին տեսակ կարգավորվում է «Հայաստանի Հանրապետությունում ստուգումների կազմակերպման և անցկացման մասին» օրենքով։ Միաժամանակ, «Վարչարարության հիմունքների և վարչական վարույթի մասին» օրենքը, որպես վարչարությունն ու վարչական վարույթը կարգավորողո ընդհանուր օրենք, կիրառվում է  բոլոր տեսակի վարչական վարույթիների՝ այդ թվում՝ ստուգման վարույթի նկատմամբ։ Հենց այս տրամաբանությամբ էլ Հայաստանի Հանրապետությունում ստուգումների կազմակերպման և անցկացման մասին» օրենքի 6-րդ հոդվածի 3-րդ մասով սահմանված որ ստուգումների հետ կապված վարույթի նկատմամբ կիրառվում են «Վարչարարության հիմունքների և վարչական վարույթի մասին» Հայաստանի Հանրապետության օրենքի դրույթները, եթե այլ բան նախատեսված չէ սույն օրենքով:
Կարգավորումը հստակեցվել է։

	4. Նախագծի 9-րդ հոդվածի 2-րդ մասի համաձայն՝ ծրագիրը կազմվում է՝ հիմք ընդունելով տեսչական մարմնի գործունեության տարեկան ծրագրում նախատեսված առաջնահերթությունները և կրթության բնագավառում առկա ռիսկերը: Մինչդեռ, հաշվի առնելով իրավական որոշակիության սկզբունքը, հստակեցման կարիք ունի, թե ում կողմից է կազմվում տեսչավորման տարեկան ծրագիրը:
	4. Ընդունվել է ի գիտություն.
«Տեսչական մարմինների մասին» օրենքի 3-րդ հոդվածի 1-ին մասին 1.3 կետի համաձայն՝ տեսչական մարմնի գործունեության տարեկան ծրագիր` ընթացիկ տարում հաջորդ տարվա համար տեսչական մարմնի կառավարման խորհրդի («Տեսչական մարմինների մասին» օրենքի 7-րդ հոդվածի 7-րդ մասի 1-ին կետի) կողմից հաստատվող փաստաթուղթ է, որն առնվազն ներառում է տեսչական մարմնի վերահսկողության ոլորտի ընդհանուր իրավիճակը, «...»: Նույն օրենքի 7-րդ հոդվածի 7-րդ մասի 1-ին կետի համաձայն՝ տեսչական մարմնի կառավարման խորհուրդը հաստատում է տսչական մարմնի ղեկավարի ներկայացրած տեսչական մարմնի գործունեության և իրականացվող ստուգումների տարեկան ծրագրերը։
Ամփոփելով վերոգրյալ՝ կարող ենք եզրահանգել, որ տեսչավորումների տարեկան ծրագիրը՝ տեսչական մարմնի գործունեության տարեկան ծրագրի մաս է, իսկ տեսչական մարմնի գործունեության տարեկան ծրագիրը տեսչական մարմնի ղեկավարի առաջարկությամբ հաստատում է կառավարման խորհուրդը:  

	5. Նախագծի 9-րդ հոդվածի 7-րդ մասի համաձայն՝ տեսչավորման ընթացքում կարող են կիրառվել ձևաթղթեր, որոնք հաստատվում են Տեսչական մարմնի և կրթության բնագավառի լիազոր մարմնի համատեղ հրամանով՝ հաշվի առնելով տվյալ կրթական ծրագրի առանձնահատկությունները: Սակայն, պարզաբանված չէ, թե նշված ձևաթղթերը ինչ բնույթի իրավական ակտով են հաստատվելու և այս կապակցությամբ հարկ է նկատի ունենալ, որ «Նորմատիվ իրավական ակտերի մասին» օրենքի իմաստով համատեղ կարող են ընդունվել միայն նորմատիվ բնույթի իրավական ակտերը, իսկ տեսչական մարմնի ղեկավարը նման բնույթի իրավական ակտ ընդունելու իրավասություն չունի (տես նաև՝ ՎԴ/4680/05/19 վարչական գործով Վճռաբեկ դատարանի որոշումը): 
	5. Ընդունվել է.
Սահմանվել է, որ ձևաթղթերը հաստատվելու են Կրթության տեսչական մարմնի ղեկավարի կողմից (լոկալ իրավական ակտով)։


	6. Նախագծի 9-րդ հոդվածի 10-րդ մասով սահմանվում է, որ տեսչավորման իրականացմանը Կառավարության սահմանած կարգով կարող են ներգրավվել նաև մասնագետներ: Մինչդեռ, Նախագծում որոշակիացված չեն մասնագետներին ներկայացվող պահանջները:

	6. Ընդունվել է.
Նախագծում նախատեսվել է համապատասխան լիազորող նորմը։
 

	7. Նախագծի 9-րդ հոդվածի դրույթներից պարզ է դառնում, որ տեսչավորման արդյունքում կազմվում է եզրակացություն: Մինչդեռ, հաշվի առնելով իրավական որոշակիության սկզբունքը, պարզաբանման կարիք ունի, թե տեսչավորման եզրակացությունը ինչ իրավական հետևանքներ է առաջացնելու:
	7. Ընդունվել է.
Հարկ նշել, որ տեսչավորման եզրակացության բովանդակությունը ներկայացված է Նախագծի 9-րդ հոդվածի 19-21-րդ մասերով, ըստ որի՝ տեսչավորման եզրակացությունը պարունակում է նաև ուսումնական հաստատության ուժեղ և զարգացման ենթակա կողմերի, հայտնաբերված խնդիրների և ռիսկային գործոնների, ուսումնական հաստատությանը ներկայացված առաջարկությունների, ուսումնական հաստատության կրթության որակի ընդհանուր և ըստ բաղադրիչների գնահատականների, ինչպես նաև սույն հոդվածի 14-րդ մասով նախատեսված գործողությունների վերաբերյալ տեղեկություններ:
Տեսչավորման եզրակացությունը կարող է պարունակել նաև այլ տեղեկություններ, որոնք տեսչական մարմնի գնահատմամբ կարող են նշանակություն ունենալ ուսումնական հաստատությունում կրթության որակի բարելավման համար:
Տեսչավորման եզրակացությունը ստորագրվելուց հետո երեք աշխատանքային օրվա ընթացքում պատշաճ ձևով (առձեռն կամ փոստով) ներկայացվում է ուսումնական հաստատության ղեկավարին կամ նրան փոխարինող պաշտոնատար անձին։ Ուսումնական հաստատության ղեկավարը կամ նրան փոխարինող պաշտոնատար անձը եզրակացությունը ստանալուց հետո հինգ աշխատանքային օրվա ընթացքում եզրակացության վերաբերյալ կարող է ներկայացնել առարկություններ կամ դիտարկումներ, որոնք նույնպես կցվում է եզրակացությունը և կազմում դրա անբաժանելի մասը: 
Հաշվի առնելով վերոգրյալ Նախագծով նախատեսված կարգավորումները, հարկ է նշել, սույն կարգավորման նպատակը՝ իրավական հետևանք առաջացնելը չէ, այլ վերլուծական փաստաթուղթ ստանալը։ Ինչ վերաբերում է իրավական հետևանք առաջացնելուն, ապա դրան ուղղված է խախտումները վերացնելու վերաբերյալ կարգադրագիրը: 
Միաժամանակ, նախատեսվել, որ եզրակացությունը տրամադրվելու է նաև լիազոր մարմնի ղեկավարին։

	8. Նախագծի 10-րդ հոդվածի 5-րդ մասի համաձայն՝ դիտարկման արդյունքում տեսչական մարմնի ղեկավարի կողմից ուսումնական հաստատության ղեկավարին կամ նրան փոխարինող պաշտոնատար անձին կարող են ներկայացվել առաջարկություններ, ինչպես նաև տրվում են հանձնարարականներ (կարգադրագրեր)՝ բացահայտված խախտումները վերացնելու վերաբերյալ` դրանց կատարման համար սահմանելով ժամկետներ։ Դիտարկման ընթացքում կարող են կիրառվել ձևաթղթեր։ Մինչդեռ, պարզ չէ «կարող են կիրառվել» ձևակերպման իրավակարգավորիչ նշանակությունը: Բացի այդ, պարզ չէ, թե ում կողմից են հաստատվելու նշված ձևաթղթերը:
Սույն դիտողությունը վերաբերում է նաև Նախագծի 7-րդ հոդվածի 2-րդ և 3-րդ մասերում առկա համանման ձևակերպումներին:
	8. Ընդունվել է.
Կարգավորման նպատակը, ըստ տեսչական մարմնի հայեցողության, Նախագծի 9-րդ հոդվածի 7-րդ մասով սահմանված  ձևաթղթեր կիրառելու իրավական հնարավորության նախատեսումն է։  Կարծում ենք, որ նշված հայեցողության սահմանումն ամբողջովին տեղավորվում է վարչական հայեցողության կոնցեպտի շրջանակներում և որևէ ձևով չի հակասում դրա իրավաչափության պայմաններին։
 Նախագծում սահմանվել է նաև կարգավորումը դիտարկման վերաբերյալ ձևաթղթի վերաբերյալ, 


	9. Նախագծի 12-րդ հոդվածի 1-ին մասի համաձայն՝ տեսչական մարմնի ծառայողն իրավունք ունի՝ (…) 6) վերահսկողության ընթացքում կարգապահական խախտման հատկանիշներ հայտնաբերելու դեպքում այդ մասին տեղեկացնել կարգապահական տույժ կիրառելու իրավասություն ունեցող անձանց, որոնք պարտավոր են երկամսյա ժամկետում տեսչական մարմնին տեղեկացնել կարգապահական վարույթի արդունքների մասին: Սակայն, պարզ չէ, թե կարգապահական վարույթը որ իրավական ակտերի (օրենսդրության) շրջանակներում է իրականացվելու: Միևնույն ժամանակ, խնդրահարույց է տեսչական մարմնի վերահսկողության հիմքով կարգապահական տույժ կիրառելու իրավասություն ունեցող անձանց համար վարույթ հարուցելու պարտականություն նախատեսելը:

	9. Ընդունվել է․
Խնդրում ենք նկատի ունենալ, որ կագապահական պատասխանատվության ենթարկելու հետ կապված իրավահարաբերությունները կարգավորված են «Հայաստանի Հանրապետության աշխատանքային օրենսգրքով» և «Հանրային ծառայության մասին» օրենքով, որոնց համաձայն՝  կարգապահական պատասխանատվության կարող է ենթարկվել միայն աշխատանքային կարգապահությունը խախտած աշխատողը: Այսինքն՝ անձը ենթարկվելու է  կարգապահական պատասխանատվության օրենսդրությամբ սահմանված կարգապահական խախտման հատկանիշներ առկայության դեպքում: 
Ինչ վերաբերում է կարգապահական վարույթ հարուցելուն, ապա այն մեր գնահատմամբ կանխարգելող և զսպող մեխանիզմ է, ինչը նաև ապահովումէ վերահսկողության նպատակների իրականացումը: Բոլոր դեպքերում պետք է նկատի ունենալ, որ կարգապահական պատասխանատվության ենթարկելն և տույժ կիրառելը բացառապես գործատուի իրավասությունն է։ 

	10. Նախագծի 13-րդ հոդվածի 2-րդ մասի համաձայն՝ տեսչական մարմնի ծառայողի համար սույն օրենքով և այլ նորմատիվ իրավական ակտերով կարող են սահմանվել նաև այլ պարտականություններ: Սակայն, կարծում ենք՝ տեսչական մարմնի ծառայողի համար այլ նորմատիվ իրավական ակտերով պարտականություններ սահմանելու վերաբերյալ կարգավորումը խնդրահարույց է Սահմանադրության 39-րդ հոդվածի տեսանկյունից, ըստ որի՝ (…) ոչ ոք չի կարող կրել պարտականություններ, որոնք սահմանված չեն օրենքով: Բացի այդ, որոշակի չէ, թե ինչ այլ պարտականությունների մասին է խոսքը:
	10. Ընդունվել է.
Կարգավորումը հանվել է։

	 11. Նախագծի 13-րդ հոդվածի 3-րդ մասի համաձայն՝ տեսչական մարմնի ծառայողները պատասխանատվություն են կրում ժամանակավորապես վերցրած փաստաթղթերի, իրերի, փորձանմուշների և այլ անհրաժեշտ նյութերի որակական և քանակական ամբողջականության պահպանման ու սահմանված ժամկետում վերադարձման համար: Իսկ Նախագծի 16-րդ հոդվածի 1-ին մասի համաձայն՝ սույն օրենքի պահանջները խախտող անձինք պատասխանատվություն են կրում Հայաստանի Հանրապետության օրենքով սահմանված կարգով: Սակայն, պարզ և որոշակի չէ վերոգրյալ դրույթների իրավակարգավորիչ նշանակությունը:
	[bookmark: _GoBack]11. Ընդունվել է.
Կարևորելով բնագավառի առանձնահատկությունները, սույն օրենքի նպատակն է, որպեսզի կրթության յուրաքանչյուր ոլորտում պահպանվեն  օրենքի գերակայությունը, և հետևողական լինեն կատարված գործողությունների նկատմամբ, այդ թվում կրթության բնագավառի նկատմամբ վերահսկողություն իրականցնող մարմնի ծառայողները:
Նույնաբովանդակ կարագորում է սահմանված նաև «ՀՀ-ում ստուգումների կազմակերպման և անցկացման մասին» օրենքի 8-րդ հոդվածի 3-րդ մասում։

	3.Վարչապետի աշխատակազմի տարածքային զարգացման և շրջակա միջավայրի հարցերի վարչություն
	17.05.2024թ.

	
	№ 02/48.5/14973-2024

	1. Նախագծի 3-րդ հոդվածի 1-ին մասի 7-րդ կետով բացահայտվում է «վերահսկող սուբյեկտ» հասկացության բովանդակությունը, որի համաձայն՝ այդպիսիք են հանդիսանում, ի թիվս այլնի, տարածքային կառավարման կամ տեղական ինքնակառավարման մարմինների ենթակայությամբ գործող՝ կրթության հարցերով զբաղվող ստորաբաժանումը կամ կազմակերպությունը: Մինչդեռ, հատկապես հաշվի առնելով այն, որ նախագծային վկայակոչված դրույթը նպատակ է հետապնդում բացահայտելու հիշյալ հասկացության բովանդակությունը՝ պարզ չէ, թե տարածքային կառավարման կամ տեղական ինքնակառավարման մարմինների ենթակայությամբ գործող՝ կրթության հարցերով զբաղվող ինչ ստորաբաժանումների կամ կազմակերպությունների մասին է խոսքը:
2.Նախագծի ողջ կարգավորումներում առաջարկում ենք «տարածքային կառավարման մարմին» եզրույթը վերանայել «Տարածքային կառավարման մասին» ՀՀ օրենքի շրջանակներում։
	1. Ընդունվել է.
 Նախագիծը լրամշակվել է։

2. Ընդունվել է.
 Նախագիծը լրամշակվել է։



